
ՙՀայաստանի Հանրապետության թեթև արդյունաբերության հիմնախնդիրների լուծմանն ուղղված միջոցառումների ժամանակացույցին հավանություն տալու մասին՚  ՀՀ կառավարության արձանագրային որոշման նախագիծը մշակվել է  ՀՀ  համաշխարհային ճգնաժամի հետևանքները մեղմելու նպատակով`  հանրապետության թեթև արդյունաբերության զարգացումն ապահովելու, ոլորտի արտահանմանը նպաստելու, տեղական արտադրատեսակներով ներմուծման փոխարինման և նոր  աշխատատեղերի ստեղծման անհրաժեշտությունից: 

Ս.թ. հունվարի 21-ին ՀՀ վարչապետի մոտ տեղի է ունեցել խորհրդակցություն` նվիրված թեթև արդյունաբերության խնդիրներին, որին մասնակցել են շահագրգիռ նախարարությունների և ճյուղի ձեռնարկությունների ներկայացուցիչները, ուր ներկայացվել է ճյուղի ներկա վիճակը, միջազգային շուկայում և ՀՀ-ում թեթև արդյունաբերության զարգացման միտումները, խնդիրները և դրանց լուծման ուղղությունները: Խորհրդակցության արդյունքների և հնչած առաջարկությունների հիման վրա մշակվել է միջոցառումների ժամանակացույց, որտեղ ներառվել են հանրապետության թեթև արդյունաբերության ոլորտի հետագա զարգացմանն ուղղված այնպիսի միջոցառումներ, որոնք կնպաստեն հայկական բրենդի ձևավորմանն ու միջազգայնացմանը, արտաքին շուկաներում և մասնավորապես` թիրախային հանդիսացող ՌԴ շուկաներում հայկական արտադրատեսակների ներկայության ամրապնդմանը և ընդլայնմանը, ներմուծվող ապրանքների նկատմամբ որակի արդյունավետ համակարգի ներդրմանը և այլն:

Ժամանակացույցով հաստատված միջոցառումների իրականացումը հնարավորություն կտա ոլորտի վերաբերյալ համակարգված ձևով պետական քաղաքականության իրականացմանը, ինչն իր դրական ազդեցությունը կունենա  հանրապետության թեթև արդյունաբերության ներուժի արդյունավետ օգտագործմանը, վարկանիշի բարձրացմանը և բարենպաստ պայմաններ կստեղծի ոլորտի հետագա զարգացման համար:    

Սույն որոշման նախագիծը մշակվել է` հիմք ընդունելով Հայաստանի Հանրապետության Մաքսային օրենսգիրքը, ՙԻրավական ակտերի մասին՚ ՀՀ օրենքը, ՀՀ Շիրակի մարզի Գյումրի քաղաքը տեխնոքաղաքի վերակառուցելու հայեցակարգին հավանություն տալու մասին ՀՀ կառավարության 12 հունիսի 2008 թվականի նիստի N23 արձանագրային որոշումը, Հայաuտանի Հանրապետությունում պետություն-մասնավոր հատվածների համագործակցության հայեցակարգին հավանություն տալու մասին ՀՀ կառավարության 29 հունվարի 2009 թվականի նիստի N4 արձանագրային որոշումը: 

